Abenduak 1
EH Bildu Nafarroa talde parlamentarioari atxikitako foru parlamentari Adolfo Araiz Flamarique jaunak idatziz erantzuteko galdera bat egin du hondakinen arloko PIMA planetako estatu-funtsen banaketari buruz (10-20-PES-00272). Hona hemen Landa Garapeneko eta Ingurumeneko kontseilariaren erantzuna:
-Galdera: Landa Garapeneko eta Ingurumeneko Departamentuak edo haren bidez hondakinen arloan eskumena duten toki entitateek Estatuko Gobernuari proiekturen bat aurkeztu al diote hondakinak gaika biltzeko, etxeko eta komunitateko konpostajerako, konpostaje-instalazioetarako, sukaldeko olio erabiliaren birziklatzerako edo biogaserako?
-Erantzuna: Biohondakinak bereizita biltzeko 4 proiektu, etxeko eta komunitateko konpostaje-proiektu bat eta konpostaje-instalazioen 2 proiektu aurkeztu ziren. Ez zen aurkeztu erabilitako sukaldaritza birziklatzeari buruzko proiekturik, ez eta biogas-proiekturik ere.
-Galdera: Hondakinen arloan eskudun diren toki entitateetatik zeinek eskatu dio Gobernuari proiekturen bat hondakinetarako PIMAk finantzatzen dituen gaiekin loturik?
-Erantzuna: Erriberako, Bortzirietako, Jurramendiko eta Malerrekako mankomunitateek aurkeztu zituzten bio-hondakinak bereizita biltzeko proiektuak. Etxeko eta komunitateko konpostaje-proiektua Bidausiko Hiri-hondakin Solidoen Mankomunitateak aurkeztu zuen; konpostaje-instalazioen 2 proiektuak, berriz, Iratiko Hiri-hondakin Solidoen Mankomunitateak aurkeztu zituen.
-Galdera: Zergatik ez du jasoko Nafarroak jasoko inolako zenbatekorik Ingurumena Sustatzeko Plana-Hondakinei egotzitako funtsen banaketatik?
Ministerioak 4.828,56 euro eman zizkion Bidausi Mankomunitateko komunitateko konpostajea zabaltzeko proiektuari. Aurkeztutako gainerako proiektuek dirulaguntzarik ez jasotzeko arrazoiak honako hauek dira:
Hondakin organikoetarako nasa eraikitzeko proiektua, Iratiko Mankomunitateak aurkeztutakoa, deialdiaren oinarrietan ezarritako gutxieneko edukia ez sartzeagatik. Honako hauek falta dira:
kronograma, tratamenduaren deskribapena, obraren deskribapen-memoria eta instalazioaren planoak.
Konpostajerako Estalkia egiteko proiektua, Iratiko Mankomunitateak aurkeztutakoa, deialdiaren oinarrietan ezarritako gutxieneko edukia ez sartzeagatik. Honako hauek falta dira: kronograma, tratamenduaren deskribapena, obraren deskribapen-memoria eta instalazioaren planoak.
Erriberako Mankomunitateko Gai Organikoak Selektiboki Biltzeko Proiektua ez da 1. lehentasunekoa; hori dela eta, ez da finantzatu, ez baitu nahikoa kreditu lehentasun hori finantzatzeko.
Bortzirietako Mankomunitatean bio-hondakinen bilketa bereizia ezartzeko proiektua, tratamendu biologikorako, ez delako bidezkoa Trantsizio Ekologikorako eta Erronka Demografikorako Ministerioak (MITERD) aurreko deialdietan finantzatutako beste ezarpen-proiektu baten lurralde-eremu berean ezartzeko proiektu bat finantzatzea, udalerri honetan bio-hondakinen bilketa bereizia ezarrita dagoela ulertzen baita. 2018an, MITERDek NAV_RSB_006 proiektua finantzatu zuen. Proiektu horrek jasotzen zuen Bortzirietako Mankomunitateko 5 udalerrietan bio-hondakinen bilketa bereizia ezartzea.
Jurramendiko Mankomunitateko materia organikoaren gaikako bilketa ezartzeko proiektuak 2. lehentasuna du. 2. lehentasuneko proiektuak ez dira finantzatu, lehentasun hori finantzatzeko kreditu nahikorik ez dutelako.
Malerrekako Mankomunitatean materia organikoaren gaikako bilketa ezartzeko proiektuak 3. lehentasuna du. 3. lehentasuneko proiektuak ez dira finantzatu, lehentasun hori finantzatzeko kreditu nahikorik ez dutelako.
Hauxe da bio-hondakinak bereizita biltzeko proiektua finantzatzeko lehentasunen hurrenkera:

	PROIEKTU-MOTAK 
	LEHENTASUNA 

	Bilketa bereiziko bio-hondakinen tratamendu biologikora soilik bideratutako instalazioetarako bio-hondakinen bilketa bereizia ezartzeko proiektuak (**). 

	Tratamendu mekaniko biologikoko instalazioetara bideratutako bio-hondakinak bereizita biltzeko proiektuak (**), non bilketa bereiziko bio-hondakinen tratamendu esklusiborako linea erabat independentea dagoen. 

	Bilketa bereiziko bio-hondakinen tratamendu biologikora soilik bideratutako instalazioetarako bio-hondakinen bilketa bereizia biltzeko proiektuak zabaltzea (***). 

	Tratamendu mekaniko biologikoko instalazioetara bideratutako bio-hondakinak bereizita biltzeko proiektuak zabaltzea (**), non bilketa bereiziko bio-hondakinen tratamendu esklusiborako linea erabat independentea dagoen. 

	Bilketa bereiziko bio-hondakinen tratamendu biologikora soilik bideratutako instalazioetara edo tratamendu mekaniko biologikoko instalazioetara —non bilketa bereiziko bio-hondakinen tratamendu esklusiborako linea erabat independentea dagoen— bideratutako bio-hondakinen bilketa bereziko proiektuak (****). 

-Galdera: Zilegitzat jotzen al duzu Nafarroa 5,87 milioi horien banaketatik baztertu izana?
Ministerioak Nafarroako Mankomunitateek aurkeztutako proiektuen balorazioa egin zuen, deialdiaren oinarrien eta bertan ezarritako lehentasunen arabera.
-Galdera: Nafarroako Gobernuak ontzat eman al zuen funts horien banaketari, Ingurumeneko Konferentzia Sektorialean, Gobernuaren eta autonomia-erkidegoen arteko ingurumen arloko lankidetzarako organoan, joan den irailaren 21eko bileran?
Nafarroako Gobernuak ontzat eman zuen funts horien banaketa, banaketa hori bat datorrelako deialdiaren oinarriekin eta bertan ezarritako lehentasunekin.
Iruñean, 2020ko azaroaren 26an

